
TIMOTEOMO PABLO IE
EMODOMO ORETAGA RABE

Uaiduacino

12 Timoteo, carta omo dane cueticue.
¢Nigacino? ¢Nie isoidio? Pablodicue. Jusifiamui
cuena jitailla jira, Cristo Jesus oretagamiedicue.
Cominimo jaca itatajacinona llollena, cuena
oretate.  Cristo Jesus cai iinuamona, naimie
diga jaca iiticai. Cue isiruiga jito isoidio. Cai
Moo Jusifiamui, cai Nama Jesucristo diga, ona jai
duenaite. Iena uifiocana mai o jai. Ona jai uri
itatatiiaimaiai. Iena uifiocana mai o jai.

Jusifiamuimo iobillacinona fecade

3 Mare cue comecimona cue usumatiai micoriai
isoi, Jusifiamuina sedadicue. Timoteo, nagarui
Jusifiamuimo cue jiila, o facaisena iobillacinona
fecadicue. 4 Cue comeci caimareficaillena, ona
eo cioacadicue. Navui cue o facadoia, o eiana
comeciticue. > Cristo Jesus o iinuana dane jiai

comeciticue. O usufio Loidadi iinote. O ei Eunicedi
]1a1 iinote. Ie mel iinotio. Naimiena o iinuana jai

u1not1C1_1_e . .
6 Je jira o comecina dane ocuifio, Jusifiamui

uai o llofuellena. Cue onolli o ifogimo navui
joneticue, ona fetollena, naimie uaina o llollena.
Jusifiamuimona 0 baitajacinona naie facaiseconi
feifiotio. 7 Jusifiamuidi cominina o jaciruillana
jitaifiede. Cai comeciaina ocuifiotajanona, caina
jiaie cominina isiruitallena, cai comeciaina eeno-
tallena, ie Jorefio caimo fecade. 81Ie jira cai Nama



2 TIMOTEO 1:9 ii 2 TIMOTEO 1:17

rafuena olluana meiruifieno. Carcelmo cueillajira,
cuena jiai meiruifieno. Cristo Jesus rafue muidona
duere sefuidicue. Naie rafue muidona duere o
jiai sefuia, rairuioicaifieno i. Jusifiamui o comecina
ocuifotaite. 9 Naimie isoi cai marena illena, caina
fetuano, jeacinomona caina jillotate. Cai finoca
rafue muidona caina jillotafiede; iadedi naimie
jitailla jira, caina jillotate. Enirue nia finofiena
facaiseconi caina jaie duenaite. Cristo Jesus caina
iena jai uifiotade. 10 Cai Jilloitaraimadi Cristo Jesus.
Caimo Jesusjaibairiajira, Jusifiamui caina duenail-
lana jaiuifioticai. Fiodaillamona naimie jaijillode.
Iemona jiai jilloiticai. Naimie mare rafuemona
naimie caina Jusiflamui dibeimo jaca illacinona jai
uifiotade. 11 Bie rafuena llollena, cuena fetode.
Cuena oretaja jira, biena llofueticue. 12 Ie jira
duere sefuidicue; iadedi cue illana meiruifiedicue.
Cueiinogamiena cue uifiua jira, naimie bille dinori
naimiedi nana cuemo naimie jai iga rafuena cue
llofuellena, cuena raise eenoite. 13 Cue llua isoi
0 i. Uanaicinona lloticue. Cristo Jesus iinocana o
jai. Jiaie cominina isiruicana o jai, Cristo Jesumo o
jainaiailla jira. 14 Jusifiamui Jorefio caimo illa jira,
omo naimie lloga uanaicinona fainonocaifieno
uiuicai. Uanaicinona o fainonocaifiellena, naimie
ona canoite.

15 Diga Asiamo ite cominidi cuena
fainonocaidimaci. Naimacimona Figelo
cuena fainonocaide.  Hermolgenes cuena jiai
fainonocaide. 16 Onesiforo daje isoifiede. Diga

icaifio naimie cue comecina ocuifiotade. Cuena
meiruifiede. Cai Namadi Onesiforo jofomo itino

duenaillasa. 17 Romamo Onesiforo navui ria,

cuena isire jenuano, cuena baite. 18 Efesomo
jaie cue ia, naimie cuena jiai canode. Iena raise
uinotio. Cai Nama ico abido bia, cai Namamona
naimie iba feifiuana jitaidicue.

2

O maijia rafuena raise fuido
- 1 Cuena fainonocaidino isoi ifieno; iadeq’li cue
jito, Cristo Jesus ona canuano, Cristo dibeimo o
comecina ocuifiocana jai. 2 Diga cominimo cue

lluana navui cacadio. O uaina iinotinomo cue
lluana llono, iena jiaie cominina naimaci llofu-

ellena. 3 Cristo Jesus rafue muidona duere o
sefuia, rairuioicaifieno i. Cai Nama rafuena o
riiduamona, naimie soldado isoidio. 4 Ie illaima
uai naimie iinoiacania, soldadodi soldadofede ra-
fuena maijiacaifiena. Ie illaima iobitallena, ie

illaima ocuica rafuena finoacanite. Ie isoide. Da
Cristo Jesus rafuena o fino, naimiena iobitallena.

5 Reglamientos llua isoi naimie raise jifanofienia,
jifanoraimadi bue isoide rana cioifiede. Ie isoide.
Tbana o feifiollena monamo o jaia, Cristo Jesus llu-
ado raise o jai. 6Illimo duere maijiraimadi maijia
jira, naiemona naie guilledi oga. Ie isoide. Duere
0 maiji, ibana feifiollena. 7 Cue lluamo o comecina
facacabi. Cai Nama ona canoite, iena uifiollena.

8 Jesucristo fiodaillamona jillode. Iena comeci.
Naimie usumadi David micori. Jesucristona
cue llua jira, 9 maraifiedimie isoi carcolmo duere
jai sefuidicue; iadedi Jesucristo rafue nia llo-
cana jaide. 10 Ie jira Jusifiamui fetocano fa-
caina duere sefuidicue, Cristo Jesuna naimaci

iinuamona naimaci jilloillena, monamo naimaci

jacaillena. 11 Bie lluacinodi uanaicino:

Naimie dibeimo cai jaillamona, naimie diga jaca
liticai.

12 Naimie muidona cai duere sefuia, naimie diga
iiticai, ie cominina naimie sedalle facaisec-
oni.

Naimiena cai janoia, naimie caina jiai janoite.

13 Naimie raise caiiinofienia, naimie uai meidofiena
muidona, naimiedi nia iéinogamie.

Timoteo illa rafue

14 O cominimo biena dane Illono, iena
comecillena. Jusifiamui facaina naimacimo
llono: Uaina jamai uaitafieno, mare rafuena
naicinomona comuifiena jira, naicinona cacadino
comeciaina maretafiena jira. 15 Marena maiji,
Jusifiamui ori iobillena. O meiruifiellena, naimie
0 maijia jibula, marena maiji. Uanaicino
0 Uuifiluamona, naimie wuaina marena raise
llofue. 16 Jamai faiana cacarefifieno. Comini
jamai fainoicaia, Jusifiamui jitailla rafuena
finocana jaifiedimaci. 17 Diga rafue naiemona

comuide. = Mocollonaitate duico cai abimo
illa isoi, naie rafue llocana jaide. Himeneo

naie rafuedo jaide. Fileto dajedo jiai jaide.
18 Uanaicinona fainonocaidiaimaiai. Coco iinua
isoi, llofuenediiaimaiai. “Cai fiodaia, cai abi ico
jillofieite” llofuetiiaimaiai. “Cristona cai inua
facaise jai jillodicai. Cai fiodaia, cai jorefio jaca
iite” llofuetiiaimaiai; iadedi cai abi ico jillollena
iinofiediiaimaiai. 19 Ie ia Jusifiamui comini jaca
iinocana jaidimaci. Ie cominimo Moisés micori
jaie lluamona, iaimaiai finoca rafuena jiai Haite:

“Jusifiamuidi ie cominina uifiote. ‘Jusifiamuina
iinoticue’ raitimiedi maraifiede rafuemona eneno
illasa” llote. Ie jira iaimaiaimona eneno o i.

20 Ero, ucuberedimie jofomo diga guillirue
joneuilla ra jaiite. Eo jitairede rana jai ite. Janore
jitairede rana jiai jai ite. 21 Ie isoide. Jusifiamui
dibeimo itinomona naga isoide comini ite; iadedi
jeacinomona eneno bu ia, Jusifiamui naimiena
fetoite, ie eo jitaille rafuena finollena. Jusifiamui
dibeimo raise maijiite. 22Iejira conirueni comeciai
jitailla maraifiede rafuemona eneno o i. Marena
1, Jusifiamui jitailla isoi. Jesucristona iinocana jai.
Nana cominina isirui. Urii. Mare comeciaimona
nana cai Namana sedadino diga iese i. 23 Jamai

ebena rafuemo ifieno. Naiemon_a~ icirillacinodi
comuide. Iena uifiotio. 24 Jusifiamui facaina

llofueraimadi raire icirifiena. ~Nana_ cominina
nabairilla. Marena fecuise llofuega. Riicaifiena.

25 Naimie uaina jitaifiedinona fecuise llofuega.
Ie mei Jusifilamui naimaci comeciai iuaina nibai
meidotaite, uanaicino dibeina uifiollena. 26 Ie mei
abi uifiuanona, Taife anamona jilloitimaci. Taifedi
naimacina ie anamo jai itatate.

3

Jusifiamui dibeimo ifiedinomona abina rairui
1Bie lluacinomo comecina raise faca. Jesucristo
abido bille facaise iairei ia, creyentena illena

eo sefuirenite. 2 Naie facaiseconi comini
dani imaci abina isiruitimaci. Ucubena
ollena eo nicidoitimaci. Abina iedoitimaci.
Abina Dbiriitimaci. Jusifamuina eo jeare
Naitimaci. Naimaci moo uaina, naimaci ei uaina
iinofeitimaci. Jiaie cominimo iobillacinona jaca

fecafieitimaci.  Jusifiamuina jaca jitaifieitimaci.
3 Jiaie cominina duenaifieitimaci. Comeciaina
jaiairenitimaci. Jiaie comini jorefiona eo jeare
Naitimaci. Naimaci comeciaina eenofieitimaci.
Ebe isol naga rana duere finoitimaci. Mare
rafuena jitaifieitimaci. 4 Naimaci nabaifiiaina
janofieitimaci. Jiaie cominimo comeciaina
facafieitimaci. Eo abina iedoitimaci. Naimaci
comeciai jitailla rafuena finoacanitimaci.
Jusifiamui rafuena isiruifieitimaci. > “Jusifiamuina

sedadicai” raitimaci; iadedi  Jusifiamui
uaina jamaitimaci. Bie isoide comini diga
nabairifieno. 6 Naimacimona dajerie jiaie

jofuemo macaritimaci, naie jofuemo ite rifioniaina
jifuianona llofuellena. Diga jearede rafuena
finuano, naie rifioniai ebena itimaci. Naimaci

comeciai iuaillai raire meidocana uitimaci.
7Naga lloraima lluamo naifiaifiuai cacareidimaci;

iadedi uanaicinona jaca uifiofiedimaci. 8 Naimaci
comeciai €0 maraifiede. Jusifiamui uaina
iinofiedimaci.  Jannes, Mambres diga, Moisés
micori lloga uai jaie uaitatilaimaiai. Ie isoi bie
comini uanaicinona birui jiai jitaifiedimaci. 9 Nana
comini naimaci rafue jamai ebe isoi finoca rafue
uifiuamona, Jannes iaimaiai Mambres rafue jaie
fuilla isoi, naimaci rafue raire fuite.

Timoteo uanaicinona iinuanona jailla

10 Timoteo, cuena uifiotio.  Cue llofuiana
uifiotio. Cue illana uifiotio. Cue jitailla rafuena

uifiotio. Cristona cue iinuana uifiotio. Icirifieno
fecuise lloticue. Cominina isiruiticue. Duere
cue sefuia, cue comecina ocuifioticue. Iena
uifiotio. 11 Antioquiamo, Iconiomo, Listramo

cuena duere finodimaci. Duere sefuidicue; iadedi
nana naiemona cue Nama cuena jillobitade.
12 Jusifiamui jitailla rafuena finuano, Cristo
Jesus uaido jaidinodi duere sefuitimaci. 13 Ie

facaiseconi maraifiedinodi maraifiede rafuena
finocana jaitimaci. Jifueraini daje isoi jifuericana

jaitimaci. Naimacidi abido naimacina jiai
jifueitimaci. Iese jaitimaci; 14 iadedi cue llofuia
uaido #nocana odi jai. Cuemona jai fueotio. O
usuflomona jai fueotio. O eimona jai fueotio. Ie
jira uanaicinona jaie iinotio. 15 O uruenamona
Jusiflamuina mare cuegafuiaina cacadio. Naie
cuegafuiai cai jilluana caimo llote. Cristo Jesuna
cai #inuamona, jillobidicai. Iena caimo jai llote.
16 Comini nana naie cuegafuiaina cuetimaci;
iadedi Jusifiamui jitailla isoi, naga cuetimie cuete.
Ie jira nana naie cuegafuiai Jusifiamuimona ite.
Cominimona ifiede. Ie jira naie cuegafuiaimona

uanaicinona uifioticai. Cai maraifiedicinona caimo
llote. Cai comeciai marena illena, Jusifiamui

jitailla isoi, caimo llote. 17 Iese llote, naimiemo
cai duillamona, nana Jusifiamui rafuena cai raise
uifiollena. Raise uifiuamona, Jusifiamui rafuena
raise llofuereniticai.  Naga Jusifiamui jitailla
rafuena jiai raise finoreniticai.

4

1 Jiairuido Cristo Jesudi illaimana eniruemo
abido biite. Illaima isoi ie cominina sedajite.
Naimiena iinofienamona nia cajedinona duere
finoite. Jai fiodaitinona jillotajanona, naimiena
iinofienamona, naimacina duere finoite.
Jusifiamuidi birui caina jaca ciode. Cristo Jesus

birui caina jaca ciode. Iena cue uifiuamona, bie
uai omo lloiticue. 2 Naimiena iinofiedinona Cristo
duere finofiellena, naimie rafuena naimacimo
jaca llono. Comini o dafaifia, comini ofia, comini
o dine ria, naimacimo iena lloitiosa. Naimaci
jitaia, llono. Jitaifienia, jiai llono. Jeacinona bu
finoia, naimacimo llono. Marena naimaci illena,
naimacimo llono. Fecuise jaca llofue. 3 Jiairuido
dajerie uanaicinona jitaifieitimaci.  Jiaifuena
jitaitimaci. Naimacimo dani naimaci cacaacana
rafuena llollena, diga llofuerainina jenoitimaci.
4 Uanaicinona fainonocaida, iigaiai icinuaido
facajitimaci. 5 Timoteo, o comecina eeno. Duere
o sefuia, rairuioicaifieno i. Jesucristo rafuena
llocana o jai. O llofuiacinona marena fuido.

6 Jai iairei ite cue meinellirui. 7 Cai Nama
rafuena llocana cue jaillano, iena marena jai
riidoticue. Cue illa dinori jai fuiacade. Cai

Namana fainonocaifiedicue. 8 Cai Namamona
marena cue illa jira, monamo ibana feifioiticue.

Iemo jai ocuiridicue. Iena cai Nama cuejena
eenote. Naimie abido billiruimo iena feifioiticue.
Caina raise uifiuamona, dama cuemo fecafeite;
iadedi nana naimie abido billena jitaidinomo
ibana jiai fecaite.

Pablo damieriena fiaia rafue

9 Timoteo, raire cue dine bi. 10 Biniemo ite
rafuena Demasdi eo ebiruilla jira, Tesaldnicamo
naimie jaillano, cuena fainonocaide. Galaciamo
Crescentedi jai jaide. Dalmaciamo Tito jai jaide.
11 Dama Lucas cue diga ite. Marcos o diga ati.
Cuena canollena, naimiena jitaidicue. 12 Efesomo
Tiquicona oredicue. 13 O bia, cue fiebide iniroina

ati. Troasmo Carpio jofomo fiebide. Cue libros ati,
cuerabiaidiga. 14 Alejandroraillamie navui cuena
jeare finode. Naimiedi lloeomona rana finoraima.

Cai Nama naimiemo iba oite. 15 Naimiemona o
abi rairui. Naimie cue lluana eo jitaifiede. Iena

uaitate. 16 Illaicomini dine cue rafue nano cue
riidoia, jaca buna cue facaina riidofiede. Nana

cuena fainonocaidimaci. Jusifiamuidi naimacimo
iba uana jitaifiedicue. 17 Cai Nama cue facaina ite.
Cue comecina ocuifiotade, nana judiuaifiedinomo

naimie uai raise cue llollena. Naimie muidona
cue fiodaisaillanomona jillobidicue. 18 Cai Nama

naga maraifiede rafuemona cuena eenoite, mon-
amo ie cominina sedajanomo cue raise rillena.
Iobillacino naimiemo jaca fecacabillasa. Iena ji-
taidicue.

Fuiduacino

Diga cominimo cue uali oredicue:

Priscamo, Aquilamo, Onesiforo jofomo itinomo.
20 Corintomo Erasto fiebide. Miletomo Trofimo
duide fainonocaidicue. 21 Rollime nia ifienia,
cue dine bi. Diga comini omo naimaci uai
oredimaci: Eubulo, Pudente, Lino, Claudia, ua
nana creyentiai.

22 Cai Nama o comeci ocuifiotajasa. Naimie nana
omoina duenaillasa. Mai. Pablodicue.

